Vendim nr. 84 daté 23.12.2024
(\V-84/24)

Gjykata Kushtetuese e Republikés sé Shqipérisé, e pérbéré nga: Marsida Xhaferllari,
Kryesuese, Fiona Papajorgji, Sonila Bejtja, Sandér Beci, Genti Ibrahimi, Marjana Semini, Ilir
Toska, anétaré, me sekretare Belma Lleshi, né datat 12, 13, 16, 17 dhe 23.12.2024, mori né
shqyrtim né seancé plenare, mbi bazé dokumentesh, céshtjen nr. 25 (K) 2024 té Regjistrit

Themeltar, gé i pérket:

KERKUESE: KRYETARJA E GJYKATES KUSHTETUESE, zonja Holta
Zagaj.
OBJEKTI: Deklarimi i mbarimit t€ mandatit té gjyqtares sé Gjykatés

Kushtetuese, zonjés Holta Zacaj.

BAZA LIGJORE: Neni 127, pikat 1, shkronja “c” dhe 2, i Kushtetutés sé
Republikés sé Shqipérisé; nenet 8, pika 3 dhe 9, pikat 1,
shkronja “c” dhe 2, té ligjit nr. 8577, daté 10.02.2000 “Pér
organizimin dhe funksionimin e Gjykatés Kushtetuese té
Republikés sé Shqipérisé”, té ndryshuar (ligji nr. 8577/2000).

GJYKATA KUSHTETUESE,
pasi dégjoi relatorin e ¢éshtjes Ilir Toska, shqyrtoi kérkesén dhe opinionin me shkrim té
Kryetares sé Gjykatés Kushtetuese, e cila u shpreh se mandati i saj si gjygtare mbaron né datén

31.12.2025, administroi dokumentacionin e nevojshém, si dhe diskutoi ¢éshtjen né térési,

VEREN:
|
Rrethanat e ¢éshtjes
1. Mbledhja e Posagme e Gjyqtaréve té Gjykatés sé Larté, me vendimin nr. 2, daté

16.01.2023, ka vendosur: “Zgjedhjen e znj. Holta Zacaj anétare té Gjykatés Kushtetuese me



mandat té pjesshém, deri né kryerjen e ripértéritjes né vitin 2025.”. Né datén 25.01.2023 zonja
Holta Zacaj ka béré betimin pérpara Presidentit té Republikés dhe ka filluar t& ushtrojé detyrén e
anétares sé Gjykatés Kushtetuese (Gjykata). Ndérsa né datén 20.02.2023, me vendim té Mbledhjes
sé Gjyqtaréve, ajo éshté zgjedhur Kryetare e késaj Gjykate.

2. Né lidhje me mbarimin e mandatit té saj si gjyqtare, né datén 10.12.2024 Kryetarja e
Gjykatés i éshté drejtuar Komisionit t€ Venecias me kérkesé pér dhénien e njé opinioni amicus
curiae, duke parashtruar disa pyetje, mes té tjerash edhe né lidhje me ményrén e pérllogaritjes sé
datés sé mbarimit té gjygtaréve kushtetues, pér té cilét dispozitat kalimtare kushtetuese kané
pércaktuar vetém vitin e géndrimit né detyré.

3. Né datén 11.12.2024 kryetari i Gjykatés sé Larté, né cilésiné e kryetarit té€ organit té
emértesés pér pozicionin né té cilin éshté zgjedhur gjygtarja Holta Zacaj, ka njoftuar hapjen e
procedurés pér zgjedhjen nga Gjykata e Larté té anétarit té ri té Gjykatés Kushtetuese, ku sipas
njoftimit, mandati i gjyqtares né fjalé pérfundonte né datén 10.03.2025.

4. Duke marré shkas nga njoftimi i kryetarit té Gjykatés sé Larté, Kryetarja e Gjykatés,
né datén 12.12.2024, bazuar né nenin 9, pika 2, té ligjit nr. 8577/2000, ka paraqitur pérpara késaj
Gjykate kérkesén pér deklarimin e mbarimit té mandatit té saj si gjyqgtare, duke shprehur mendimin
se mandati i saj pérfundonte né datén 31.12.2025. Gjykata, pasi u njoh me kérkesén né kété daté
dhe vlerésoi se pér shqyrtimin e saj ishte e nevojshme pérgatitja e materialeve né lidhje me rastin,
caktoi datén 13.12.2024 pér shgyrtimin e kérkesés.

5. Néseancén plenare té datés 13.12.2024 Gjykata ¢moi se ishte i nevojshém administrimi
i praktikés dokumentare té Gjykatés sé Larté gé ka shogéruar procedurén pér plotésimin e vendit
vakant dhe zgjedhjen e zonjés Holta Zacaj si anétare té Gjykatés, t& pérmbyllur me vendimin e saj
nr. 2, daté 16.01.2023, ashtu edhe i njoftimit té datés 11.12.2024 té kryetarit té Gjykatés sé Larté
pér hapjen e procedurés pér zgjedhjen e anétarit té ri té Gjykatés Kushtetuese. Né pritje té dérgimit
té dokumentacionit té kérkuar, Gjykata vendosi té shtyjé seancén mé 16.12.2024. Né vijim, né
seancén e késaj date, Gjykata administroi praktikén dokumentare té kérkuar pér nevoja té kétij
shqyrtimi dhe vlerésoi gé kéto akte t'i komunikohen gjyqtares Holta Zacaj, njéherazi edhe
Kryetare e Gjykatés, e cila ka véné né lévizje procesin, me géllimin pér t'u njohur dhe pér té

vlerésuar paragitjen e njé opinioni me shkrim né lidhje me to. Né seancén e radhés té datés

17.12.2024 Gjykata konstatoi se gjyqtarja Holta Zacaj, pasi éshté njohur me praktikén
dokumentare té dérguar nga Gjykata e Larté, ka paraqitur njé kérkesé me shkrim pér dhénien e njé
kohe té mjaftueshme pér té parashtruar opinionin e saj né lidhje me géndrimin e mbajtur nga
kryetari i Gjykatés sé Larté pér sa u pérket parimeve kushtetuese dhe ményrés sé interpretimit té
dispozitave kushtetuese té zbatueshme né rastin né shqyrtim. Gjykata, pasi vlerésoi shkaget e késaj
kérkese, vendosi ta pranojé até, duke shtyré seancén pér mé 23.12.2024.

6. Né seancén e datés 23.12.2024 Gjykata administroi opinionin me shkrim té Kryetares
sé Gjykatés pér ményrén e interpretimit té dispozitave kushtetuese dhe atyre ligjore té zbatueshme
né rastin né shqyrtim, si dhe né lidhje me géndrimin dhe veprimet e kryetarit té Gjykatés sé Larté.
Né vlerésimin e Kryetares sé Gjykatés, né interpretim té nenit 179, pika 3, té Kushtetutés,
jurisprudencés kushtetuese, dispozitave té ligjit nr. 8577/2000 té Gjykatés, si dhe rregullave té
pérgjithshme té sé drejtés, data e mbarimit té kohés sé géndrimit té saj né detyrén e gjyqtares éshté
dita e fundit e muajit té fundit té vitit 2025, pér sa kohé qé Kushtetuta nuk ka pércaktuar as ndonjé
daté, as ndonjé ngjarje juridike nga e cila té mund té pércaktohet njé daté e ndryshme nga data
31.12.2025. Pér rrjedhojé, ajo ka kérkuar: (a) deklarimin e mbarimit t¢ mandatit té gjyqtares Holta
Zacaj né datén 31.12.2025; (b) deklarimin se hapja e procedurés sé aplikimit pér gjyqtarin pasues
nuk mund té fillojé pérpara datés 30.09.2025; (c) deklarimin si jokushtetues dhe absolutisht té
pavlefshém té aktit “Njoftim” té kryetarit té Gjykatés sé Larté dhe té ¢cdo veprimi apo procedure
té bazuar né kété akt.

7. Gjykata konstatoi, gjithashtu, se Kryetarja e Gjykatés ka paraqgitur edhe disa kérkesa
procedurale dhe konkretisht: i) pezullimin e shqyrtimit té ¢céshtjes deri né dhénien e opinionit nga
Komisioni i Venecias pér kérkesén e béré prej saj né datén 10.12.2024; ose ii) kérkimin nga veté
Gjykata té njé opinioni amicus curiae nga ai organ késhillimor dhe pezullimin e shqyrtimit pér
kété shkak; iii) pezullimin e zbatimit t€ aktit “Njoftim” t&€ kryetarit té Gjykatés sé Larté dhe
procedurave té bazuara/inicuara mbi até akt.

8. Né lidhje me kérkesén pér pezullimin e shqgyrtimit té céshtjes deri né dhénien e
opinionit t& Komisionit t€ Venecias sipas kérkesés sé béré nga Kryetarja e Gjykatés né datén
10.12.2024, Gjykata vérejti se sipas nenit 44/b té ligjit nr. 8577/2000, gjaté shqyrtimit té ¢éshtjes,

ajo mund té vendosé té kérkojé opinione amicus curiae nga organizma té tjeré, si¢ éshté edhe

Komisioni i Venecias, rast né té cilin vendoset pezullimi i shqyrtimit té ¢céshtjes deri né marrjen e
kétij opinioni. Kjo dispozité éshté reflektuar edhe né nenin 35 té Rregullores pér Procedurat
Gjygésore té Gjykatés Kushtetuese (Rregullorja e Gjykatés), sipas té cilit kur ¢éshtja ka kaluar pér
shqyrtim né seancé plenare, ¢do gjygtar mund té propozojé edhe marrjen e njé opinioni amicus
curiae nga Komisioni i Venecias ose organizma té tjeré, rast né té cilin vendoset pezullimi i
shqyrtimit té céshtjes, duke njoftuar edhe palét pér vendimin. Né kété kuptim, pér sa i pérket
kérkesés sé paré procedurale, Gjykata véren se kérkesa e Kryetares pér amicus curiae drejtuar
Komisionit t& Venecias mé 10.12.2024 éshté béré né kuadér té ushtrimit t& funksionit dhe
kompetencave té saj si Kryetare dhe jo pér géllime té shqyrtimit té njé céshtjeje konkrete nga kjo
Gjykaté. Pér rrjedhojé, ajo nuk passjell, sipas ligjit, pezullimin e shqyrtimit té ¢éshtjes konkrete.
Prandaj Gjykata vendosi rrézimin e késaj kérkese.

9. Pérsai pérket kérkesés sé dyté procedurale, asaj gé veté Gjykata, pér géllime té kétij
gjykimi, t'i drejtohet Komisionit té Venecias pér marrjen e njé amicus curiae, bazuar né natyrén e
céshtjes né shqyrtim ashtu edhe pérmbajtjen e dispozitave ligjore t€ mésipérme, u vlerésua se ajo
nuk mbart nevojén pér marrjen e njé opinioni késhillimor né lidhje me ¢éshtje parimore té lidhura
me interpretimin ose zbatimin e té drejtave apo parimeve e standardeve ndérkombétare. Prandaj
Gjykata vendosi rrézimin edhe té késaj kérkese!.

10. Ndérsa né lidhje me kérkesén e treté qé ka té béjé me pezullimin e zbatimit té aktit
“Njoftim” t& kryetarit té Gjykatés sé Larté dhe procedurave té bazuara/inicuara mbi até akt,
Gjykata, duke pasur parasysh natyrén dhe shkaget e saj, vendosi ta shqyrtojé bashké me themelin

e ¢éshtjes.

I
Vlerésimi i Gjykatés Kushtetuese
11. Gjykata véren se nisur nga rrethanat e ¢éshtjes, si dhe duke mbajtur né konsideraté se
pas reformés kushtetuese té vitit 2016, gé ndryshoi edhe disa nga dispozitat kushtetuese, né lidhje

me pérbérjen dhe ripértéritjen e Gjykatés, ky éshté rasti i paré kur ajo pérballet me pérmbajtjen

! Gjyqtarét Marsida Xhaferllari, Sonila Bejtja dhe Ilir Toska votuan pér pranimin e kérkesés.

dhe zbatimin e tyre. Pér kété arsye, paraprakisht Gjykata vleréson té ndalet né disa aspekte
procedurale té késaj vendimmarrjeje.

12. Sé pari, né lidhje me kompetencén e Gjykatés pér té vendosur pér kété céshtje, ajo
éshté parashikuar né nenin 127, pika 2, té Kushtetutés, sipas té cilit: “Mbarimi i mandatit té
gjyqtarit té Gjykatés Kushtetuese deklarohet me vendim té Gjykatés Kushtetuese.”. | njéjti
parashikim éshté edhe né nenin 9, pika 2, té ligjit nr. 8577/2000. Kéto dispozita nuk kané pésuar
ndryshime, prandaj Gjykata ¢mon se ¢éshtja éshté né kompetencén e saj.

13. Sé dyti, né lidhje me ményrén e vénies né lévizje té Gjykatés pér deklarimin e mbarimit
té mandatit té njé gjyqtari té saj, Kushtetuta nuk ka ndonjé rregull té shprehur, ndérkohé gé né
nenin 9, pika 2, té ligjit nr. 8577/2000 parashikohet se: “[...] Kérkesa pér deklarimin e mbarimit
té mandatit té gjyqtarit béhet nga Kryetari i Gjykatés Kushtetuese ”. Nisur nga pérmbajtja e késaj
dispozite, Gjykata vleréson se né rastet e pérfundimit t& mandatit t& njé gjyqtari, pérfshiré edhe
rastin kur gjyqtari éshté né detyrén e kryetarit, ajo vihet né lévizje nga ky i fundit. Né ¢éshtjen né
shqyrtim, Gjykata ¢mon se éshté véné né lévizje né ményrén e parashikuar nga ligji.

14. Sé treti, né lidhje me afatin e vendimmarrjes sé Gjykatés pér mbarimin e mandatit té
njé gjyqtari té saj, as Kushtetuta, as ligji nr. 8577/2000 nuk kané ndonjé parashikim specifik, por,
gjithsesi, referuar pércaktimit té béré né nenin 9, pika 3, té ligjit nr. 8577/2000, gé bén fjalé pér
njoftimin e organit té emértesés nga Kryetari i Gjykatés né lidhje me pérfundimin e mandatit té
njé gjyqtari jo mé voné se 3 muaj nga mbarimi normal i mandatit t& gjyqtarit dhe menjéheré né
rastet e mbarimit té tij pérpara afatit ligjor, Gjykata del né pérfundimin se éshté pikérisht ky afati
pér vendimmarrjen e saj, pra té paktén 3 muaj pérpara mbarimit normal t€ mandatit té gjyqtarit
dhe menjéheré né rastet e mbarimit té tij pérpara afatit ligjor. Né kété drejtim vlen té pérmendet se
duke mbajtur né vémendje se kohézgjatja e procedurave pér emérimin/zgjedhjen e gjyqtaréve
kushtetues pas reformés né drejtési té vitit 2016 ka kapércyer afatin 3-mujor té synuar nga ligji
pikérisht pér shkak té kohés gé ka marré procesi i zhvilluar nga Késhilli i Emérimeve né Drejtési
pér verifikimin e kushteve ligjore dhe vlerésimin e kritereve profesionale e morale té kandidatéve
pér anétaré té Gjykatés, si dhe renditjen e tyre sipas merités profesionale, kompetencé kushtetuese
kjo gé mundéson né vijim ushtrimin nga organi i emértesés té kompetencés sé tij pér

emérimin/zgjedhjen e gjyqgtarit kushtetues, me géllim pérfundimin né kohé té procedurave té késaj

natyre, Mbledhja e Gjyqtaréve té Gjykatés, né nenin 8, pika 5, té Rregullores sé saj, si afat pér
deklarimin e mbarimit t¢ mandatit té gjyqtarit ka pércaktuar jo mé voné se 4 muaj nga mbarimi i
tij. Gjithsesi, éshté e nevojshme qgé ligjvénési té konsiderojé problematikat e lindura né praktiké
né lidhje me kohézgjatjen e procedurave pér emérimin/zgjedhjen e gjyqtaréve kushtetues, me
géllim pércaktimin e afateve realiste pér disiplinimin e kétij procesi né térési.

15. NEé rastin né shqyrtim duket se ka dy géndrime pér momentin e mbarimit té mandatit
té gjyqtares Holta Zacaj, njéri i Kryetares sé Gjykatés se mandati i saj si gjygtare mbaron né
31.12.2025, tjetri i kryetarit té Gjykatés sé Larté, né cilésiné e kryetarit té organit té emértesés, né
njoftimin e datés 11.12.2024 se mandati i gjyqtares né fjalé mbaron né datén 10.03.2025. Referuar
géndrimit té paré duket se nuk ka ndonjé problematiké né lidhje me respektimin e afatit té
vendimmarrjes. Ndérsa referuar géndrimit té dyté duket se Gjykata éshté né vonesé disaditore.
Gjithsesi, duke mbajtur né€ konsideraté dhe situatén e krijuar, Gjykata vleréson se afati ligjor “jo
mé voné se 3 muaj nga mbarimi normal i mandatit” pér vendimmarrjen e saj nuk mund té pérbé;é
pengesé dhe as shkak pér té mos ushtruar apo pér té shuar kompetencén e Gjykatés pér deklarimin
e mbarimit té mandatit té njé gjyqtari té saj, pér sa kohé mandati dhe kohézgjatja e géndrimit né
detyré pérbéjné garanci pér pavarésiné dhe legjitimitetin e gjyqtarit dhe, pér rrjedhojé, edhe té veté
Gjykatés. Prandaj, Gjykata vleréson se éshté né kushtet kur duhet t& marré njé vendim né lidhje
me mbarimin e mandatit té gjyqtares Holta Zacaj, pavarésisht datés kur mbaron mandati i saj né
vitin 2025.

16. Gjithashtu, duke marré shkas nga situata e krijuar, me géllim shmangien e konfliktit
me organin e emértesés né lidhje me mbarimin e mandatit té gjyqtarit kushtetues, pér té siguruar
pavarésiné dhe legjitimitetin e tij sikundér edhe té Gjykatés, nga njéra ané, por edhe pér té
garantuar ushtrimin nga organi i emértesés sé kompetencés sé tij pér zgjedhjen/emérimin e
gjyqtarit kushtetues, nga ana tjetér, Gjykata vleréson té ndalet dhe té analizojé procedurén gé duhet
té ndiget né rastin e mbarimit t€ mandatit té gjyqgtarit kushtetues.

17. Né kété drejtim, bazuar né faktet qé jané verifikuar gjaté kétij gjykimi, Gjykata
konstaton se me njoftimin e datés 11.12.2024 kryetari i Gjykatés sé Larté ka njoftuar hapjen e
procedurés pér zgjedhjen nga Gjykata e Larté té anétarit té ri té Gjykatés Kushtetuse me mandat

té ploté 9-vjecar, duke vlerésuar se sipas nenit 179, pika 3, té Kushtetutés, gjyqtarja Holta Zacaj

do té géndronte né detyré deri né mars té vitit 2025. Sipas kryetarit t¢ Gjykatés sé Larté ai ka
vendosur té hapé kété proceduré: “duke iu referuar bazés kushtetuese e ligjore, si dhe faktit se deri
sot, daté 11.12.2024, nuk éshté pérmbushur nga Gjykata Kushtetuese as detyrimi pér deklarimin
e mbarimit té mandatit té znj. Holta Zagaj, as njoftimi nga Kryetari i Gjykatés pér pérfundimin e
mbarimit t¢ mandatit, me géllim kryerjen nga Gjykata e Larté, brenda afatit ligjor, té hapjes sé
procedurés sé aplikimit pér anétar té Gjykatés Kushtetuese; ndodhur né kushtet kur: [...] koha e
pérfundimit né mars 2025 té mandatit té gjyqtarit zévendésues Holta Zagaj éshté e bazuar né nenin
179, pika 3, té Kushtetutés, né té gjithé procedurén ligjore qé éshté ndjekur [...]; mosvénia né
lévizje e Gjykatés Kushtetues nga Kryetari i saj pér té shpallur jo mé voné se data 10.12.2014
mbarimin e mandatit té znj. Holta Zacaj, nuk mund té pengojé dhe as té shmangé ushtrimin nga
Gjykata e Larté dhe Késhilli i Emérimeve né Drejtési té8 kompetencés kushtetuese pér zgjedhjen e
anétarit té ri té Gjykatés Kushtetuese [...]".

18. Gjykata vleréson té theksojé, fillimisht, se parimi i ndarjes dhe balancimit té
pushteteve, si dhe fryma e Kushtetutés pranojné bashképunim dhe bashkéveprim ndérmjet tyre
(shih vendimin nr.10, daté 06.03.2014 té Gjykatés Kushtetuese). Ndonése Kushtetuta nuk e
pérmban né ményré té shprehur parimin e luajalitetit kushtetues, ky parim shpreh, né thelb,
respektin e ndérsjellé nga secili subjekt ndaj kompetencave té tjetrit, si dhe nénkupton krijimin e
njé raporti bashképunimi midis tyre. Ai shpreh nevojén e krijimit té njé modeli geverisjeje ku
mekanizmat veprojné né ményré eficiente, pasi njé model i tillé, me detyrimin gé cakton ndaj
organeve, e bén Kushtetutén funksionale. Parimi i luajalitetit kushtetues pérfshin edhe detyrimin
pér sjellje koherente dhe jokontradiktore, pra palét nuk duhet té kené géndrime zvarritése,
bllokuese, té pagarta ose té pajustifikuara, né ményré gé bashképunimi midis tyre té jeté mbi baza
mirébesimi dhe korrektese, si dhe té jené té hapura pér gasjet e ndryshme té palés tjetér, por gjithnjé
duke respektuar kompetencat gé i jané dhéné secilés palé (shih vendimin nr. 26, daté 25.05.2021
té Gjykatés Kushtetuese).

19. Mbi bazén e Kkétij parimi dhe duke mbajtur né konsideraté pérmbajtjen e dispozitave
kushtetuese dhe atyre ligjore, Gjykata thekson se hapja e procedurés pér plotésimin e njé vendi
vakant duhet té fillojé vetém pasi kjo Gjykaté té keté deklaruar mbarimin e mandatit té anétarit té

saj, sipas nenit 127, pika 2, té Kushtetutés dhe vetém pasi Kryetari i saj té keté njoftuar organin

pérkatés té emértesés sipas nenit 9, pika 3, té ligjit nr. 8577/2000. Pér rrjedhojé, né cdo rast kur
njé organ i emértesés vleréson se Gjykata nuk e ka ushtruar kompetencén e saj brenda afatit ligjor,
ai duhet t'i drejtohet Gjykatés, duke i kérkuar me shkrim ushtrimin e njé kompetence té tillé, si
dhe duke parashtruar, né ¢do rast, edhe argumentet pérkatése né drejtim té fakteve dhe dispozitave
kushtetuese né té cilat mbéshtet géndrimin e tij pér mbarimin e mandatit té gjyqtarit pér pozicionin
e té cilit éshté organ emértese sipas Kushtetutés dhe ligjit. Né kété rast, Gjykata, pa vonesg, duhet
té shprehet me vendim, i cili &shté pérfundimtar dhe i detyrueshém pér zbatim. Kjo éshté ményra
e vetme e té vepruarit té organeve kushtetuese té pérfshira né procedurén e emérimit/zgjedhjes té
gjyqtarit kushtetues, bazuar jo vetém né parimin e luajalitetit kushtetues, por gé garanton ushtrimin
pa pengesa té kompetencave kushtetuese dhe ligjore nga ¢do organ dhe, cka éshté mé e
réndésishme, parimin e pavarésisé sé késaj Gjykate.

20. Pér sa i pérket themelit té ¢éshtjes Gjykata vleréson se ¢éshtja e mbarimit té mandatit
té gjyqtares Holta Zacaj lidhet me até cka kané pércaktuar pér kété aspekt Kushtetuta, ligji nr.
8577/2000 dhe aktet e procedurés sé zgjedhjes sé saj.

21. Né kété kuptim, referuar procedurés sé zgjedhjes sé gjyqtares Holta Zacaj, rezulton se
ajo éshté bazuar né nenin 125, pika 1 dhe 179, pika 3, té Kushtetutés, ku i pari rregullon pérbérjen
e Gjykatés, kompetencén e emérimit/zgjedhjes sé gjyqtarit kushtetues dhe shpérndarjen e saj mes
3 organeve té emértesés, ndérsa i dyti éshté dispozité kalimtare gé pérmban rregullime pér ményrén
e pértéritjes sé rregullt té pérbérjes sé Gjykatés né periudhén pas ndryshimeve kushtetuese sipas
ligjit nr. 76/2016, daté 22.07.2016. Po ashtu, ajo proceduré éshté bazuar edhe né nenet 7/¢ dhe
7/dh té ligjit nr. 8577/2000, gé rregullojné respektivisht procedurén e zgjedhjes sé gjyqtarit
kushtetues nga Gjykata e Larté (si organi i emértesés né rastin konkret) dhe pértéritjen e pérbérjes
sé Gjykatés.

22. Nisur nga sa mé lart, né funksion té pércaktimit té datés sé mbarimit t¢ mandatit té
gjyqtares Holta Zacaj, Gjykata do té analizojé né vijim pérmbajtjen e normave kushtetuese dhe
ligjore té zbatuara dhe ato té lidhura me to, sikundér edhe procedurén e ndjekur pér zgjedhjen e
késaj gjyqtareje.

23. Né Kkété kuptim vérehet se ajo ka aplikuar si kandidate né procedurén e shpallur nga

Gjykata e Larté pér plotésimin e vendit vakant té krijuar pér shkak té pérfundimit té mandatit té

gjyqgtares Vitore Tusha né datén 10.03.2017, i deklaruar me vendimin nr. 19, daté 10.03.2017 té
Gjykatés. Neni 179 i Kushtetutés, i té shtuar me ligjin nr. 76/2016, daté 22.07.2016, né pikén 3 té
tij parashikon: “Me qéllim pértéritjen e rregullt té pérbérjes sé Gjykatés Kushtetuese, gjyqtari gé
do té zévendésojé gjyqtarin, té cilit i mbaron mandati né vitin 2017, do té géndrojé né detyré deri
né vitin 2025 dhe gjyqtari i ri, qé do té zévendésojé gjyqtarin, té cilit i mbaron mandati né vitin
2020, do té géndrojé né detyré deri né vitin 2028, ndérsa gjyqtarét e tjeré té Gjykatés Kushtetuese
emérohen pér té gjithé kohézgjatjen e mandatit, sipas ligjit”. Pra, duke iu referuar késaj dispozite
dhe té dhénave té faktit, rezulton se gjyqtarja Holta Zacaj ka zévendésuar gjyqgtaren Vitore Tusha.
Kjo dispozité, né ndryshim nga neni 125, pika 7, i Kushtetutés, gé parashikon se gjyqtari
kushtetues vazhdon né detyré deri né zgjedhjen e pasardhésit té tij, nuk flet pér gjyqgtaré pasardhés,
por pér gjyqgtarin gé do té zévendésojé gjyqtarin, té cilit i mbaron mandati né vitin 2017.

24. Sikurse éshté pérmendur edhe mé sipér (shih paragrafin 11 té vendimit), pas reformés
kushtetuese té vitit 2016, ky éshté rasti i paré kur Gjykata, né ushtrim té kompetencés sé saj pér
deklarimin e mbarimit t¢ mandatit té gjyqtarit, pérballet me parashikimin e béré né dispozitén
kalimtare, konkretisht nenin 179, pika 3, té Kushtetutés. Ndérkohé, i njéjti parashikim gjendet edhe
né nenin 86, pika 4, té ligjit nr. 8577/2000, i shtuar me ligjin nr. 99/2016, i cili ka rregulluar skemén
e ripértéritjes sé pérbérjes sé Gjykatés, duke parashikuar, ndér té tjera:: “Pértéritia e gjyqtaréve té
Gjykatés Kushtetuese deri né vitin 2022 do té béhet sipas skemés sé parashikuar mé poshté: a)
Gjyqtarét gé do té zévendésojné gjyqtarét, té ciléve u mbaron mandati né vitin 2016, emérohen
sipas radhés, pérkatésisht nga Presidenti i Republikés dhe nga Kuvendi. b) Gjyqgtari gqé do té
zévendésojé gjyqtarin, té cilit i mbaron mandati né vitin 2017, zgjidhet nga Gjykata e Larté dhe
géndron né detyré deri né vitin 2025.”.

25. Gjykata véren se ¢éshtja konkrete lidhet me garantimin e pértéritjes sé rregullt té
pérbérjes sé Gjykatés pas ndryshimeve kushtetuese té vitit 2016, duke pasur parasysh pér kété
procedurén e ndjekur nga Gjykata e Larté si organ emértese, e cila ka pérfunduar me zgjedhjen e
gjyqtares Holta Zacaj. Konkretisht, sipas akteve té njoftimit té vakancés nga organi i emértesés -
Gjykata e Larté, rezulton se kjo vakancé éshté shpallur dhe rishpallur né datat 16.01.2017,
19.04.2019, 03.06.2021, 31.01.2022 dhe 28.10.2022. Referuar kétyre akteve rezulton se me

shpalljen e datés 03.06.2021 éshté njoftuar shpallja e tre vendeve vakante, ku né vendin vakant gé

krijohet pas largimit té znj. Vitore Tusha “mandati i ploté 9-vjecar i sé cilés ka mbaruar né vitit
2017, zgjidhet gjyqtari i ri gé géndron né detyré deri né mars 2025”. Edhe sipas njoftimit pér
rihapjen e procedurés sé aplikimit té datés 31.01.2022 té kryetarit té Gjykatés sé Larté rezulton se
&shté rishpallur “thirrja pér plotésimin e vendit vakant té krijuar nga mbarimi i mandatit té
gjyqtarit té Gjykatés Kushtetuese, pér pjesén e mbetur té mandatit 9-vjecar, gé pérfundon né
muajin mars 2025”. Gjykata e Larté né kéto akte i Eshté referuar nenit 179, pika 3, té Kushtetutés.
Nga ana tjetér, edhe veté gjyqtarja Holta Zagaj, né kérkesén e saj pér aplikim dhe né konfirmimin
e kandidaturés pas rishpalljes sé késaj vakance, ka shprehur vullnetin e saj pér té kandiduar pér
plotésimin e vendit vakant té krijuar nga mbarimi i mandatit té gjyqtarit té Gjykatés Kushtetuese,
pér pjesén e mbetur t€ mandatit qé pérfundon né muajin mars té vitit 2025. Né pérfundim té késaj
procedure, Mbledhja e Posagcme e Gjyqtaréve té Gjykatés sé Larté, me vendimin nr. 2, daté
16.01.2023, ka vendosur: “Zgjedhjen e znj. Holta Zagaj anétare té Gjykatés Kushtetuese me
mandat té pjesshém, deri né kryerjen e ripértéritjes né vitin 2025.”.

26. Nga sa mé sipér, pér sa i takon pércaktimit t&¢ momentit t¢ mbarimit té mandatit té
gjyqtares Holta Zacaj, rezulton se Kushtetuta ka pércaktuar né ményré té garté vitin e pérfundimit
té mandatit, konkretisht vitin 2025, por jo ditén dhe muajin e kétij momenti. Prandaj, Gjykata gmon
se duhet pércaktuar dita dhe muaji i vitit 2025 né té cilin pérfundon mandati i gjyqtares Holta
Zacaj. Né kété drejtim, sikurse u pérmend mé sipér (shih paragrafin 15 té vendimit), duket se ka
dy géndrime, njéri i Kryetares sé Gjykatés se mandati i saj si gjyqtare mbaron né datén 31.12.2025,
ndérsa tjetri i kryetarit té organit té emértesés (Gjykatés sé Larté) se mandati i gjyqgtares mbaron
né datén 10.03.2025.

27.Pér sa i pérket mbarimit t¢ mandatit t€ gjyqtarit kushtetues, Gjykata mban né
konsideraté se Kushtetuta ka parashikuar si daté té fillimit té detyrés betimin pérpara Presidentit
té Republikés (neni 129), kurse neni 8, pika 3, i ligjit nr. 8577/2000, ndérsa pérmban té njéjtin
parashikim pér fillimin e mandatit, pércakton se mbarimi i tij éshté né datén e njéjté té atij muaji
té vitit té nénté, pérveg rasteve kur Kushtetuta parashikon ndryshe. Ndérkohé gé pér sa i pérket
datés sé sakté té& pérfundimit té géndrimit né detyré té gjyqtares Holta Zacaj, Gjykata véren se
géndrimi né detyré dhe kohézgjatja e mandatit té saj ka té bé&jé me kuptimin e nenit 179, pika 3, té

Kushtetutés, té normave té tjera kushtetuese, pér ag sa ato lidhen me té, té normave té ligjit nr.

Vendim i Gjykatés Kushtetuese
Kérkuese: Kryetarja e Gjykatés Kushtetuese Fage 10



8577/2000 té Gjykatés, si dhe té akteve té procedurés sé zgjedhjes sé saj. Pér rrjedhojé, né rastin
konkret mandati kushtetues éshté kufizuar nga veté norma kushtetuese (dispozita kalimtare), e cila
ka parashikim té ndryshém nga rregulli i pérgjithshém i kohégéndrimit né detyré dhe mbarimit té
mandatit.

28. Gjykata vleréson se normat kushtetuese qé parashikojné fillimin dhe mbarimin e
mandatit té gjyqtarit kushtetues té lidhur me datén e betimit té tij pérpara Presidentit kané té béjné
me parimin e pavarésisé sé Gjykatés. Né jurisprudencén kushtetuese éshté theksuar se me géllim
gé té pércaktohet nése njé organ éshté “i pavarur”, ndér té tjera, duhet konsideruar ményra e
emérimit té anétaréve té tij, si dhe kohézgjatja e funksionit té tyre. Garancia e kohézgjatjes dhe
paprekshmérisé sé mandatit e mbron gjyqgtarin nga ndikimet e forcave politike gé mund té vijné né
pushtet. Vetém njé gjykaté e pavarur, sé cilés i garantohet paprekshméria e mandatit té anétaréve
té saj, mund té konsiderohet si njé gjykaté gé administron drejtésiné kushtetuese, né pérputhje me
parimet kushtetuese. Edhe pse mandati i gjyqtarit kushtetues ka kuptimin e njé mandati té€ dhéné
(jo té fituar népérmjet votés sé zgjedhésve aktivé), parimi i pavarésisé nénkupton, gjithashtu, se
gjyqtari, né momentin e emérimit, duhet té dijé kohézgjatjen e kétij mandati, bazuar né rregullimet
ligjore pérkatése dhe kjo kohézgjatje nuk mund té lihet né diskrecion té organeve gé e kané
eméruar/zgjedhur até (shih vendimet nr. 55, daté 27.07.2016; nr. 24, daté 09.06.2011 té Gjykatés
Kushtetuese).

29. Ndérkohé, referuar pérmbajtjes sé nenit 179, pika 3, té Kushtetutés, qé éshté norma gé
gjen zbatim né rastin né shqyrtim, duhet theksuar se béhet fjalé pér situaté kalimtare, géllimi i sé
cilés éshté garantimi i pértéritjes sé rregullt té pérbérjes sé Gjykatés. Né jurisprudencén e Gjykatés
parashikimi kushtetues qé ka vendosur rregullin/sistemin e pértéritjes periodike dhe té pjesshme
té pérbérjes sé Gjykatés é&shté vlerésuar se garanton vazhdimésiné e jurisprudencés dhe
kombinimin e pérvojés sé Gjykatés, duke gené po ashtu mjet pér garantimin e pavarésisé sé saj,
pér sa kohé mandati i gjyqtaréve nuk pérplaset me kohézgjatjen e mandatit presidencial dhe até
parlamentar, por i tejkalon ato. Gjykata ka theksuar se ky rregull pérbén njé parim organizativ, I
cili bazohet pikérisht né vecorité specifike té procesit kushtetues, qé pérve¢ njohurive té
gjyqtaréve, kérkon dhe pérvojén e duhur. Ky rregullim ka pér géllim ruajtjen né pérbérje té

Gjykatés té njé shumice prej dy té tretave té anétaréve me stazh né detyré, cka bén té mundur

Vendim i Gjykatés Kushtetuese
Kérkuese: Kryetarja e Gjykatés Kushtetuese Fage 11



krijimin e njé pérvoje juridike té posagcme dhe té specializuar né gjykimin kushtetues, e cila nuk
mund té pérftohet askund tjetér. Kjo bazé njohurish tekniko-juridike né fushén e gjykimit
kushtetues, duke gené se ka njé ndikim té drejtpérdrejté né cilésiné e vendimmarrjes, konsiderohet
nga Gjykata si njé vleré e mbrojtur nga Kushtetuta. Respektimi dhe zbatimi i parashikimit
kushtetues té pértéritjes sé pérbérjes sé saj ¢do tre vjet, né njé té tretén e anétarésise, paraget réndési
té vecanté né kuptim té ruajtjes dhe forcimit té pavarésisé dhe vazhdimésisé sé kétij organi (shih
vendimin nr. 24, daté 09.06.2011 té Gjykatés Kushtetuese).

30. Bazuar né Kkété premisé, pér zgjidhjen e ¢éshtjes jané té zbatueshme dy parime
kushtetuese, nga njéra ané, parimi i pavarésise sé gjyqtarit né aspektin e patundshmérisé né detyré,
dhe, nga ana tjetér, parimi i pértéritjes periodike dhe té pjesshme té pérbérjes sé Gjykatés, gé lidhet
jo vetém me funksionimin e drejté té saj né piképamje té vazhdimésisé sé jurisprudencés dhe
kombinimit té pérvojés sé saj, por edhe me respektimin e parimit té balancés dhe kontrollit midis
pushteteve né njé shtet demokratik, parime té cilat né pamje té paré duket se ndeshen me njéra-
tjetrén né rastin konkret. Prandaj, pér té gjetur ekuilibrin e duhur midis kétyre dy parimeve, Gjykata
vleréson se duhet té mbahen parasysh arsyet gé ¢uan ligjbérésin kushtetues pér miratimin e nenit
179, pika 3, té Kushtetutés. Pér kété géllim, né vijim, ajo do té ndalet né analizén e késaj dispozite
dhe té termave té saj, duke theksuar se ato duhet té lexohen né harmoni me normat e tjera
kushtetuese relevante. Sikurse ka pohuar Gjykata, interpretimi pérfundimtar i ligjit themelor té
shtetit &shté funksioni mé i réndésishém i saj, té cilin ajo e ushtron sa heré gé vihet né l18vizje pér
t’u shprehur pér njé nga ¢éshtjet e parashikuara né nenin 131 té Kushtetutés dhe né normat e tjera
kushtetuese. Kontrolli kushtetues, né ¢do rast, nuk mund té béhet pa interpretimin e kuptimit té
normave kushtetuese gé lidhen me céshtjen konkrete né shqyrtim (shih vendimin nr. 36, daté
04.11.2021 té Gjykatés Kushtetuese).

31. Pér sa u pérket arsyeve té miratimit té nenit 179, pika 3, té Kushtetutés, Gjykata véren
se referuar materialeve né lidhje me reformén kushtetuese né drejtési, por edhe opinionit té
Komisionit té Venecias pér emérimin e anétaréve té Gjykatés Kushtetuese (shih opinionin CDL-
AD (2020)010), duket se ato kané pasur té béjné me gjetjen e njé mekanizmi pér té mundésuar
zbatimin e parimit kushtetues té pértéritjes sé pérbérjes sé Gjykatés, por edhe pér té béré

funksionale kompetencén e organeve té emértesés sipas modelit té ri té emérimit/zgjedhjes sé

gjyqtaréve, duke parashikuar ményrén e zbatimit té kétij parimi né té ardhmen né raport me
situatén faktike té pérbérjes sé Gjykatés né até moment pér sa i pérket mbarimit té mandateve té
gjyqtaréve té saj, situaté e cila, pér shkak té njé konflikti té€ organeve t& méparshme té emértesés
(President/Kuvend), kishte cuar né mosrespektimin e kétij parimi kushtetues. N& jurisprudencén e
saj Gjykata éshté shprehur se éshté né kompetencé té ligjvénésit kushtetues gé té gjejé dhe té
zbatojé mekanizmin e pérshtatshém pér té respektuar parimin kushtetues té pértéritjes sé pérbérjes
sé Gjykatés ¢do tre vjet né njé té tretén e saj (shih vendimin nr. 24, daté 09.06.2011 té Gjykatés
Kushtetuese).

32. Ndaj né vlerésimin e Gjykatés kjo dispozité, sikurse ajo shprehet se ka pér géllim
pértéritjen e rregullt té pérbérjes sé saj, ka parashikuar specifikisht kufizimin e géndrimit né detyré
té dy gjyqtaréve, té cilét do té zévendésonin gjyqtarét qé, pér shkak té kohés sé emérimit, mandati
nuk u pérfundonte né vitet 2016 dhe 2019, por njé vit mé pas dhe, konkretisht, né vitet 2017 dhe
2020, pér té pérputhur né kété ményré situatén faktike me rregullin kushtetues té pértéritjes sé
rregullt té pérbérjes sé Gjykatés. Né pérputhje me kété linjé arsyetimi, pas dhénies sé opinionit té
Komisionit té Venecias pér projektligjin pér ndryshimet kushtetuese (shih opinionin
CDL(2016)02, paragrafi 81), né tekstin e nenit 179, pika 3, t¢ Kushtetutés u shtua togfjaléshi “me
géllim pértéritjen e rregullt té pérbérjes sé Gjykatés”.

33. Né vijim té késaj analize duket se me shtimin e kétij togfjaléshi né pérmbajtje té
dispozités kalimtare, kushtetutébérési né ekuilibrin midis parimit té géndrueshmérisé né detyré dhe
atij té pértéritjes sé Gjykatés, i ka kushtuar vémendje té vecanté kétij té fundit. Nga ana tjetér, pér
sa i takon datés sé pérfundimit té mandatit, edhe pse neni 129 i Kushtetutés i lidhur me nenin 8,
pika 3, té ligjit nr. 8577/2000 referon te momenti i betimit, né rastin konkret data dhe muaji i
mbarimit té mandatit té gjyqtares Holta Zacaj nuk mund té lidhet me datén e betimit té saj (25
janar). Njé interpretim i tillé do té binte ndesh me parimin e pavarésisé, né kuptim té sigurisé
juridike, sipas té cilit gjyqgtari kushtetues, né momentin e emérimit, duhet té dijé kohézgjatjen e
kétij mandati (shih paragrafin 28 té vendimit), pasi aktet gé lidhen me procedurén e ndjekur nga
Gjykata e Larté pér emérimin e saj i jané referuar muajit mars té vitit 2025.

34. Bazuar né sa mé sipér, nén logjikén e zbatimit té parimit kushtetues té pértéritjes sé

pérbérjes sé Gjykatés, momenti i mbarimit t& mandatit té gjyqtarit paraardhés (zonjés Vitore

Tusha) duket se ka lidhje me kohézgjatjen e géndrimit né detyré té gjyqtarit gé e ka zévendésuar
até (zonjés Holta Zacaj), né vecanti pér sa i pérket momentit t€ mbarimit té késaj kohézgjatjeje.
Ligjbérési kushtetues dhe, né vijim, ligjvénési, pérmes asaj dispozite kushtetuese kalimtare dhe
atyre rregullimeve té béra né ligjin nr. 8577/2000, duket se e kané pércaktuar kohézgjatjen e
géndrimit né detyré té gjyqtarit zévendésues té lidhur jo thjesht me vitin 2025, por edhe me
momentin e mbarimit té mandatit té gjyqtarit paraardhés, qé né rastin konkret éshté data 10 mars.
Né kété kuptim, né respektim rigoroz té Kushtetutés dhe ligjit nr. 8577/2000, zgjedhja/emérimi i
gjyqtarit gé do té zévendésonte zonjén Vitore Tusha do té duhej té pérfundonte jo mé voné se data
10.03.2017, daté brenda sé cilés, gjithashtu, gjyqtari i ri duhet té kishte béré edhe betimin, pasi
vetém né kété ményré béhej i mundur respektimi i kohézgjatjes sé géndrimit né detyreé té gjyqtarit
té ri sipas pércaktimit t€ béré né dispozitén kushtetuese kalimtare. Pikérisht kjo lidhje mes
mbarimit t& mandatit té gjyqtarit paraardhés dhe fillimit (ideal) té géndrimit né detyré té gjyqtarit
té ri, duket se éshté pasur né konsideraté nga ligjbérési kushtetues né dispozitén kushtetuese
kalimtare, sikundér né vijim edhe nga ligjvénési né vecanti pér sa u pérket ndryshimeve té béra né
nenin 86 té ligjit nr. 8577/2000, né lidhje me kohén e géndrimit né detyré té gjyqtarit té ri né
funksion té zbatimit té parimit kushtetues té pértéritjes sé pérbérjes sé Gjykatés.

35. Nga ana tjetér, duket se né té njéjtén ményré éshté kuptuar dhe zbatuar norma
kushtetuese edhe né procedurén e ndjekur pér plotésimin e vendit vakant té Krijuar nga mbarimi i
mandatit té zonjés Vitore Tusha. Edhe né kété drejtim, Gjykata konstaton se jo vetém gé né aktet
e njoftimit té vakancés, organi i emértesés, Gjykata e Larté, ka specifikuar kohén e géndrimit né
detyré té gjyqtarit gé do té plotésonte vakancén e krijuar nga mbarimi i mandatit té gjyqtares Vitore
Tusha dhe datén e mbarimit té tij, por edhe se gjyqgtarja Holta Zacaj né aktet e kandidimit ka
shprehur vullnetin e saj pér kohén e mbetur té kétij mandati, sipas shpalljes sé vakancés.

36. Pér sa mé sipér, Gjykata vleréson se Kushtetuta dhe ligji nr. 8577/2000, pas reformés
sé vitit 2016, sikundér edhe aktet e procedurés sé zgjedhjes sé gjyqtares Holta Zacaj, duket se kané
pércaktuar njé daté té sakté té pérfundimit té géndrimit né detyré dhe, pér pasojé, edhe té mbarimit
té mandatit té saj, pikérisht datén 10.03.2025. Prandaj, Gjykata arrin né pérfundimin se mbarimi i
mandatit té gjyqtares Holta Zagaj lidhet me datén e mbarimit t€ mandatit té gjyqtarit gé ajo ka

zévendésuar, pra datén 10 mars.

37. Sé fundmi, pér sa i pérket kérkesés sé treté procedurale té Kryetares sé Gjykatés, pér
pezullimin ¢ zbatimit té aktit “Njoftim” t& Kryetarit té Gjykatés sé Larté dhe procedurave té
bazuara/inicuara mbi até akt, té cilat jané véné né lévizje duke u konsideruar si daté e mbarimit té
mandatit té gjyqtares Holta Zacaj data 10.03.2025, duke gené se Gjykata vendosi gé ta shqyrtonte
bashké me themelin e ¢éshtjes dhe pér sa kohé ajo (Gjykata) arriti né té njéjtin pérfundim né lidhje
me datén e mbarimit t¢ mandatit té késaj gjyqtareje, vleréson se vendimi i saj nuk ndikon
procedurén e véné né lévizje nga Kryetari i Gjykatés sé Larté, pér rrjedhojé ajo e gjen té pabazuar
edhe kété kérkesé.

PER KETO ARSYE,
Gjykata Kushtetuese, né mbéshtetje té neneve 127, pika 2 dhe 179, pika 3, té Kushtetutés,
si dhe neneve 8, pika 3, 9, pikat 2 e 3 dhe 86, pika 4, té ligjit nr. 8577, daté 10.02.2000 “Pér
organizimin dhe funksionimin e Gjykatés Kushtetuese té Republikés sé Shqipérisé”, t€ ndryshuar,

me shumicé votash,

VENDOSI:
- Deklarimin e mbarimit t¢ mandatit té gjyqtares sé Gjykatés Kushtetuese, zonjés Holta
Zacaj, né datén 10.03.2025.
- Njoftimin e Gjykatés sé Larté si organi i emértesés.
- Njoftimin e Presidentit t¢ Republikés dhe Kuvendit té Republikés sé Shqipériseé.
Ky vendim éshté pérfundimtar dhe hyn né fugi menjéheré.
Marré mé 23.12.2024
Shpallur mé 27.01.2025

MENDIM PJESERISHT KUNDER

1. Né gjykimin kushtetues té céshtjes qé i pérket kérkesés sé Kryetares sé Gjykatés
Kushtetuese me objekt: “Deklarimi i mbarimit té mandatit té gjyqtares sé Gjykatés Kushtetuese,
zonjés Holta Zacaj”, edhe pse i bashkohem shumicés né géndrimin se Gjykata éshté né kushtet qé
duhej té merrte vendim né lidhje me kété kérkesé, pér sa kohé gé éshté vetém kjo Gjykaté organi
qé ka kompetencén pér té marré njé vendim té tillé dhe vetém pasi vihet né lévizje nga Kryetari i
saj, nuk i bashkohem asaj né lidhje me datén e pérfundimit té kohés sé géndrimit né detyré té
gjyqgtares Holta Zagaj, e cila, né vlerésimin tim, éshté dita e fundit e muajit té fundit té vitit 2025,
do té thoté data 31 dhjetor 2025. Né& vijim, uné do té parashtroj argumentet ku mbéshtes kété
géndrim timin.

2. Sé pari, dua té evidentoj se né lidhje me kérkesat procedurale té paragitura nga gjyqtarja
Holta Zacaj, uné kam votuar pro si pér kérkesén pér marrjen e njé opinioni amicus curiae nga
Komisioni i Venecies, ashtu edhe pér até lidhur me pezullimin e njoftimit té kryetarit té Gjykatés
sé Larté pér hapjen e procedurés pér zgjedhjen té anétarit té ri té Gjykatés Kushtetuese, kérkesé gé
éshté e lidhur me géndrimin tim pér themelin e ¢éshtjes.

3. Vlerésoj té evidentoj mé sé pari, se neni 127, pika 2, i Kushtetutés sqaron gé mbarimi
i mandatit té gjyqtarit kushtetues deklarohet me vendim té Gjykatés Kushtetuese. Té njéjtin
formulim e gjejmé edhe né nenin 9, pika 2, té ligjit organik té Gjykatés. Shumé evidente
kompetenca gé ka Gjykata kur mblidhet pér té shqyrtuar kérkesén e kryetarit té saj: ajo deklaron
njé daté té caktuar kalendarike g€ u hap rrugén disa procedurave té tjera qé nuk mund té
nisin/iniciohen kryesisht pa kété akt té Gjykatés. Natyra e kétij lloj vendimi, duke gené térésisht
deklarativ, éshté formaliste. Té tilla kané gené edhe vendimet e késaj Gjykate ndér vite pér
deklarimin e mbarimit té mandatit té gjyqtaréve kushtetues, ashtu sikundér edhe ato mé té fundit,
né rastin e gjygtaréve Altin Binaj, Pérparim Kalo apo Elsa Toska (shih vendimet nr. 41, daté
22.12.2021; nr. 42, daté 22.12.2021 dhe nr. 62, daté 23.09.2024 té Gjykatés Kushtetuese).

4. Ky gjykim, pér nga natyra e tij, zhvillohet pa palé ndérgjyqgése, sepse Kushtetuta dhe
ligji kané vendosur/caktuar sinorét e Gjykatés né nenin 125, pika 3, g€ thoté: “Gjyqtarét e Gjykatés

Kushtetuese géndrojné né detyré pér 9 vjet, pa té drejté riemérimi”, dhe nenin 129 t€ Kushtetutés

qé thoté: “Gjyqgtari i Gjykatés Kushtetuese fillon detyrén pasi bén betimin pérpara Presidentit té
Republikés”. Pér t&€ mos i 1éné ndonjé diskrecion Gjykatés dhe veté gjyqtaréve né ushtrimin e késaj
kompetence, ligjvénési ka pércaktuar edhe formulén e llogaritjes sé afatit brenda té cilit gjyqgtari
kushtetues ka té drejté té ushtrojé detyrén kushtetuese. Pika 1 e nenit 8 té ligjit organik té Gjykatés
thoté: “Gjyqtari 1 Gjykatés Kushtetuese fillon detyrén pasi bén betimin para Presidentit té
Republikés sé Shqipérisé.”, dhe pika 3 e t& njéjtit nen thoté: “Mandati i gjyqtarit té Gjykatés
Kushtetuese fillon nga data e betimit dhe mbaron né datén e njéjté té atij muaji té vitit té nénté,
pérvec rasteve kur Kushtetuta parashikon ndryshe.”.

5. Njohja dhe ushtrimi i njé kompetence té tillé lidhet me disa garanci dhe parime
kushtetuese, ndér té tjera ai i pavarésisé sé Gjykatés ashtu sikundér ai i patundshmérisé né detyré
té gjyqtarit kushtetues, ndaj Kushtetuta dhe ligji kérkojné gé deklarimi i pérfundimit té géndrimit
né detyré té njé gjyqtari kushtetues té béhet ve¢se me vendim té Gjykatés Kushtetuese, me géllim
garantimin e késaj pavarésie dhe pér t¢ mos lejuar apo edhe ndaluar qé mandati i njé gjyqtari té
interpretohet/kufizohet/ndérpritet/ndryshohet nga ndonjé organ tjetér. Né lidhje me aspektet
procedurale té procedurés, ndérsa Gjykata vihet né lévizje vetém me kérkesé té Kryetarit té saj, si¢
ndodhi edhe konkretisht, pra as kryesisht, as me kérkesé té ndonjé organi tjetér, as sepse u
konstatua njé géndrim ndryshe i pérfagésuesit té njé organi tjetér (kryetarit t€ Gjykatés sé Lartg),
gjykimi éshté kameral, pa palé, dhe si akte té gjykimit administrohen kérkesa e Kryetarit dhe aktet
e zgjedhjes/emérimit té gjyqtarit pér té cilin kérkohet té deklarohet data e mbarimit té detyrés. Kjo
rrjedh garté nga parashikimet kushtetuese e ligjore gqé kam cituar mé sipér, ndérsa kjo éshté edhe
ményra se si éshté proceduar né praktikén institucionale té veté késaj Gjykate.

6. Kryetarja e Gjykatés Kushtetuese e vuri né lévizje kété té fundit pér té deklaruar se cila
éshté data kalendarike né té cilén i mbaronte asaj veté koha e géndrimit né detyré si gjyqtare
kushtetuese né situatén qé ajo ishte duke ushtruar njé mandat me kohé té kufizuar sipas nenit 179,
pika 3, té Kushtetutés, duke pretenduar se kjo daté éshté 31 dhjetori 2025 e duke parashtruar
argumentet e saj mbi kété géndrim. Jo vetém nisur nga objekti dhe shkaqget e kérkesés, por edhe
referuar natyrés sé kétij gjykimi, né themel té tij éshté pérllogaritja, sipas njé formule té
mirépércaktuar, e njé date kalendarike té¢ mbarimit té njé periudhe kohore qé fillon ditén e betimit

té gjyqtarit pérpara Presidentit, ndérsa pérfundon né té njéjtén daté té té njéjtit muaj té vitit té nénté.

Ky éshté rrequlli i vetém i zbatueshém, i cili nuk zbatohet vetém nése Kushtetuta ka parashikuar

gofté njé rregullim té ndryshém té posacém, qofté njé daté té ndryshme pér mbarimin e mandatit
té gjyqtarit kushtetues. Si i tillé, kétij lloj gjykimi i mungon debati gjyqgésor dhe shqyrtimi gjyqésor
mbi ¢éshtje gé dalin tej kétij gjykimi, gé nuk jané objekt kérkese apo mbi fakte ose ngjarje té tjera
juridike gé nuk lidhen me momentin e fillimit apo mbarimit té mandatit té gjyqtarit.

7. Né pérmbledhje té sa mé sipér, theksoj se kur vihet né lévizje pér shqyrtimin e
kérkesave té tilla Gjykata thjesht konstaton: i) nése gjyqtari &shté zgjedhur/eméruar me mandat té
ploté ose té pjesshém, bazuar né pércaktimin e vakancés né aktin e emérimit/zgjedhjes nga organi
i emértesés apo dekreti presidencial; ii) nése zbatohet rregulli i pérgjithshém i nenit 129 té
Kushtetutés dhe nenit 8, pika 3, té ligjit organik apo nése ka njé rregullim té ndryshém nga veté
norma kushtetuese, si¢ éshté rasti konkret, ku objekt shqyrtimi éshté vetém neni 179, pika 3, i
Kushtetutés.

8. Né rastin konkret gartésisht nuk jemi pérpara rregullimeve té pérgjithshme té nenit 125,
pika 3, té Kushtetutés, sepse gjen zbatim neni 179, pika 3, i Kushtetutés, do té thoté se kjo gjyqtare
éshté zgjedhur pér njé mandat té kufizuar, do té thoté se koha e géndrimit té saj nuk éshté 9 vjet,
cka mé tej do té thoté se nuk mund té jeté i zbatueshém as neni 8, pika 3, i ligjit organik. Konstatuar
kjo, mé tej konstatohet se neni 179, pika 3, i Kushtetutés ka pércaktuar si afat fundor té kohés sé
géndrimit né detyré vetém vitin 2025, por nuk ka pércaktuar muajin dhe datén e mbarimit té afatit.

9. Jam dakord me shumicén, sa parashtruar prej saj, se Ky éshté rasti i paré kur ajo
pérballet me parashikimin e béré né dispozitén kalimtare, nenin 179, pika 3, té Kushtetutés, ndérsa
nuk jam dakord me analizén qé i ka béré shumica késaj dispozite, analizé e cila ka dalé tej shkageve

té objektit t& kérkesés dhe tej shkageve té kétij lloj gjykimi. Koncepti i pértéritjes sé rrequllt né

dispozitén kushtetuese kalimtare (neni 179, pika 3) éshté barazuar nga shumica me
rregullin/sistemin e pértéritjes periodike dhe té pjesshme duke parashtruar ajo jurisprudencén

kushtetuese pér kété té fundit dhe duke dalé né pérfundimin vijues se pér zgjidhjen e ¢éshtjes “jané
té zbatueshme dy parime kushtetuese, nga njéra ané, parimi i pavarésisé sé gjyqtarit né aspektin
e patundshmérisé né detyré, dhe, nga ana tjetér, parimi i pértéritjes periodike dhe té pjesshme té
pérbérjes sé Gjykatés, gé lidhet jo vetém me funksionimin e drejté té saj né piképamje té

vazhdimésisé sé jurisprudencés dhe kombinimit té pérvojés sé saj, por edhe me respektimin e

parimit t€ balancés dhe kontrollit midis pushteteve né njé shtet demokratik, parime té cilat né
pamje té paré duket se ndeshen me njéra-tjetrén né rastin konkret. Prandaj, pér té gjetur ekuilibrin
e duhur midis kétyre dy parimeve, Gjykata vleréson se duhet t¢ mbahen parasysh arsyet gé guan
ligjbérésin kushtetues pér miratimin e nenit 179, pika 3, té Kushtetutés. Pér kété géllim, né vijim,
ajo do té ndalet né analizén e késaj dispozite dhe té termave té saj, duke theksuar se ato duhet té
lexohen né harmoni me normat e tjera kushtetuese relevante. Sikurse ka pohuar Gjykata,
interpretimi pérfundimtar i ligjit themelor té shtetit éshté funksioni mé i réndésishém i saj, té cilin
ajo e ushtron sa heré qé vihet né lévizje pér t'u shprehur pér njé nga ¢éshtjet e parashikuara né
nenin 131 té Kushtetutés dhe né normat e tjera kushtetuese. Kontrolli kushtetues, né ¢do rast, nuk
mund té béhet pa interpretimin e kuptimit t€ normave kushtetuese gé lidhen me ¢éshtjen konkrete
né shqyrtim” (shih paragrafin 30 té vendimit).

10. Vlerésoj té theksoj né kété piké se éshté térésisht i gabuar arsyetimi i shumicés se
Gjykata bén interpretimin pérfundimtar té Kushtetutés sa heré qé vihet né 1&vizje pér t’u shprehur
pér njé nga céshtjet e parashikuara né nenin 131 té Kushtetutés dhe né normat e tjera kushtetuese.
Kjo nuk del as nga dispozitat kushtetuese, as nga géndrimi i késaj Gjykate ndér vite kur ajo éshté
ndalur né ushtrimin e késaj kompetence pér té zgjidhur njé ¢éshtje konkrete té shtruar pér zgjidhje
né njé gjykim me palé ndérgjyqgése, té cilave u éshté kérkuar dhe kané shprehur géndrimet e tyre,
duke debatuar me njéra-tjetrén pér té mbrojtur secila té drejtén gé i éshté kérkuar Gjykatés té
rivendosé dhe gé éshté pretenduar se ia ka marré ose nuk ia ka dhéné ose ia ka shkelur pala tjetér.
Njé proceduré thjesht deklarative si kjo gqé ushtron Gjykata sipas nenit 127, pika 2, té Kushtetutés
né rastin e parashikimit té nenit 179, pika 3, t¢ Kushtetutés nuk e legjitimon até té ushtrojé kété
funksion (interpretativ) sepse éshté né pamundésité e krijimit t€ ndonjé premise apo situate
konkrete qé do té kérkonte interpretim té normave kushtetuese né kété nivel dhe formé. Déshiroj
té kujtoj dhe sjell né vémendje gé ka pasur raste kjo Gjykaté (né rastin e deklarimit t& mbarimit té
mandatit té gjyqtarit Pérparim Kalo) ku gjyqgtari iu drejtua Gjykatés né ményré té shprehur me
kérkesé pér interpretim té dispozitave qé kané té béjné me mbarimin e mandatit té gjyqtarit
kushtetues, duke pretenduar, né thelb, se mandati plotésues, si¢ ishte rasti i mandatit té atij gjyqtari,
pércaktuar si i tillé edhe né dekretin e Presidentit, duhet té llogaritet bazuar né ushtrimin efektiv té

tij (mandatit). Gjykata e citoi né vendim kété kérkesé té gjyqtarit (shih paragrafin 7 té vendimit

nr. 42, daté 22.12.2021) por nuk e shgyrtoi dhe nuk dha asnjé koment ose vlerésim ose trajtim mbi
té duke e konsideruar kérkimin tej kompetencave té saj, gasje e cila duhej té ishte mbajtur edhe né
rastin né shgyrtim.

11. Pér mé tepér, theksoj té sqaroj dhe evidentoj se as né kérkesén e Kryetares sé Gjykatés,
gé ka véné né lévizje gjykimin né fjalé, nuk éshté kérkuar interpretimi i normave kushtetuese (nenit
179, pika 3), por zbatimi i tyre né pérputhje me frymén e Kushtetutés pér pércaktimin e njé date
konkrete kalendarike sipas rregullave té pérgjithshme té sé drejtés, kjo né mungesé té veté
parashikimit kushtetues/formulés kushtetuese né lidhje me kété mandat specifik. Interpretimi i
shumicés ka dalé tej objektit té kérkesés, tej shkageve té saj, tej natyrés sé gjykimit duke iu referuar
njé standardi dhe jurisprudence gé as i pérket pérmbajtjes sé nenit 179, pika 3, té Kushtetutés, dhe
njé formule kushtetuese dhe skeme pértéritje gé nuk éshté objekt gjykimi dhe as e zbatueshme né
kété céshtje.

12. Nga ana tjetér, gjej té gabuar dhe jo né kontekst, po aq sa té pavend, edhe referimin né
parashikimin e nenit 86, pika 4, té ligjit organik ku, né ményré té gabuar, shumica referon pér té
mbéshtetur géndrimin se edhe né kété normé bazohet lidhja mes mbarimit té mandatit té gjyqtarit
paraardhés dhe fillimit (ideal) té géndrimit né detyré té gjyqtarit té ri (shih paragrafin 34 té
vendimit). Kjo dispozité kalimtare: sé pari, synon té pércaktojé rendin e organeve té emértesés gé

do té zgjedhin gjyqgtarét kushtetues, pra radhén e emérimeve nga institucionet e emértesés —

sekuenca; sé dyti, parashikon zbatimin e késaj skeme nga kéto organe emértese dhe radhén e
veprimit té tyre deri né vitin 2022, do té thoté gé kjo skemé, pra ky rend (radhé) ka pérfunduar

efektet. Qartésisht kjo dispozité éshté e zbatueshme vetém né lidhje me pércaktimin e organit té
emértesés pér zgjedhjen/emérimin e gjyqgtaréve kushtetues, ndérsa ajo tashmé jo vetém nuk sjell
mé efekte, as nuk ka, né rastin konkret, ndonjé paqartési se &shté Gjykata e Larté organi i emértesés
né kété proceduré.

13. Konsideroj me vend té theksoj né kété piké se Kushtetuta né pérmbajtje dhe frymé nuk
njeh njé fillim ideal té géndrimit né detyré té njé gjyqtari, qofté kushtetues apo tjetér. Kushtetuta
ka njé formulé té vetme, té qarté dhe té pércaktueshme gé e lidh géndrimin né detyré me fillimin
e saj, ndérsa fillimi i detyrés nuk ka njé moment ideal, por ka njé ngjarje/moment té pércaktuar

kohor/kalendarik gé éshté data kur Presidenti thérret gjyqgtarin té béjé betimin. Gjygtari fillon

detyrén pasi_bén betimin (neni 129 i Kushtetutés) dhe asnjé interpretim/gasje nuk mund té

ndryshojé kété rregull kushtetues dhe e mbaron até pasi ka géndruar 9 vjet né detyré (mandati

i ploté). Kjo formulé gjen zbatim qofté kur i njéjti gjyqtar nis dhe mbaron mandatin e ploté apo ai
zEévendésohet né kété mandat nga njé gjyqtar tjetér, i cili futet né njé kohézgjatje mbi té njéjtat
rregulla konkrete, dhe nuk zbatohet vetém nése Kushtetuta parashikon, né ményré té shprehur, njé
daté té ndryshme pér mbarimin e afatit té géndrimit né detyré.

14. Mbi premisat sa mé sipér, nuk éshté i sakté pérfundimi gé ka arritur shumica duke e
lidhur mandatin e gjygtares Holta Zagaj me até té znj. Vitore Tusha. Sipas shumicés, neni 179,
pika 3, i Kushtetutés, né ndryshim nga neni 125, pika 7, i Kushtetutés, gé parashikon se gjyqtari
kushtetues vazhdon né detyré deri né zgjedhjen e pasardhésit té tij, nuk flet pér gjyqtaré pasardhés,
por pér gjyqtarin gé do té zévendésojé gjyqtarin, té cilit i mbaron mandati né vitin 2017 (shih
paragrafin 23 té vendimit). Theksoj se ky géndrim duket se pérmban njé koncept té ri kushtetues
gé kérkon té sjellé shumica. Kushtetuta njeh vetém kéto koncepte té mandatit: i ploté, kur njé
gjyqtar pason até paraardhés gé ka mbaruar mandatin e ploté; i pjesshém apo i parakohshém, kur
njé gjyqtar hyn né njé mandat té ploté té 1éné té pambaruar nga gjyqtari gé largohet pérpara kohe,
pra zévendésohet. Pérdorimi i termit pasardhés apo zévendésues nuk mund té ndryshojé
formulimet kushtetuese dhe kjo sidomos kur gartazi znj. Vitore Tusha e kishte mbaruar mandatin
e saj té ploté dhe géndronte né detyré né pritje té atij gjyqgtari gé do ta pasonte jo si zévendésues
por si njé gjyqtar gé do té fillonte dhe mbaronte mandatin e tij kushtetues, si njé mandat i ri (jo
zEévendésues), qé né kété rast ishte i pjesshém jo sepse hynte né mandatin e znj. Vitore Tusha (sipas
logjikés sé shumicés), por sepse veté Kushtetuta e ka pércaktuar si té tillé, duke vendosur/caktuar
njé afat konkret t& mbarimit (viti 2025), pra duke parashikuar pérjashtimin e zbatimit vetém né
kété rast konkret/specifik nga rregulli i parashikuar né nenin 125, pika 3 té lidhur me nenin 129 té
Kushtetutés (nénté vite kalendarike nga data e betimit).

15. Theksoj se i takon kushtetutébérésit dhe vetém atij, gé, né rast se véren se nuk éshté
arritur géllimi i tij né miratimin e dispozitave kushtetuese, t¢ marré masa apo té miratojé
mekanizma pér té siguruar zbatimin e njé modeli té caktuar kushtetues. Né kété lloj gjykimi, pra
né kété fazé, pra né kété rast konkret, kjo nuk pérbén céshtje kushtetuese, nuk pérbén léndé

kushtetuese dhe as objekt interpretimi/vlerésimi té Gjykatés.

16. Shumica arsyeton se “momenti i mbarimit té mandatit té gjyqtarit paraardhés (znj.
Vitore Tusha) duket se ka lidhje me kohézgjatjen e géndrimit né detyré té gjyqtarit qé e ka
zévendésuar até (znj. Holta Zacaj), né vecanti pér sa i pérket momentit t&é mbarimit té késaj
kohézgjatjeje. Ligjbérési kushtetues dhe, né vijim, ligjvénési, pérmes asaj dispozite kushtetuese
kalimtare dhe atyre rregullimeve té béra né ligjin nr. 8577/2000, duket se e kané pércaktuar
kohézgjatjen e géndrimit né detyré té gjyqtarit zévendésues té lidhur jo thjesht me vitin 2025, por
edhe me momentin e mbarimit té mandatit té gjyqtarit paraardhés, gé né rastin konkret éshté data
10 mars.” (shih paragrafin 34 té vendimit). Sipas formulimit té béré nga shumica, znj. Vitore
Tusha rezulton té keté pasur dy mandate radhazi, gé nuk éshté aspak e mundur (ndérsa éshté e
ndaluar) bazuar né pércaktimin kushtetues gé thoté se gjyqtari kushtetues géndron né detyré vetém
pér njé mandat té ploté “pa té drejté riemérimi” (neni 125, pika 3, i Kushtetutés). Nga analiza e
shumicés rezulton njé nonsens i madh juridik né faktin gé znj. Vitore Tusha ka géndruar né detyré
pértej mandatit té saj té vetém, né njé mandat té dyté, e ndaluar kjo kategorisht nga Kushtetuta.

17. Sipas vendimit 19, daté 10.3.2017, té Gjykatés Kushtetuese pér deklarimin e mbarimit
té mandatit té znj. Vitore Tusha ajo e ka filluar mandatin né datén 10 mars 2008, ditén qé béri
betimin pérpara Presidentit t¢ Republikés, dhe e ka mbaruar até né datén 10 mars 2017, me
plotésimin e mandatit 9-vjecar, kjo né pérputhje me nenet 125, pika 3 dhe 129 té Kushtetutés. Pas
mbarimit t& mandatit, znj. Vitore Tusha vijoi té géndrojé né detyré deri né zgjedhjen e gjyqtarit
pasues, né pérputhje me nenin 125, pika 7, té Kushtetutés, ndérsa vijimi i saj né detyré nuk pérbén
ushtrim/fillim té njé mandati tjetér (té dyté), pasi kjo, ritheksoj, ndalohet nga neni 125, pika 3, i
Kushtetutés. Dispozitat kushtetuese nuk lidhin asnjé mandat pasues me njé mandat paraardhés, do
té thoté nuk lidhin as mandatin e gjyqgtares Holta Zacaj me até té znj. Vitore Tusha. Théné Kjo,
éshté e papranueshme logjika e pérdorur pér té arritur né pérfundimin se data 10 mars éshté data e
fillimit té mandatit té gjyqtarit qé ka pasuar né detyré znj. Vitore Tusha dhe, ag mé pak, ajo se
gjyqtari pasues (i zgjedhur nga Gjykata e Lart€) na paskérkésh hyré né njé mandat té filluar dhe té
pambaruar pér sa kohé gé ai nuk éshté njé gjyqtar zévendésues sipas té vetmit koncept kushtetues
qé parashikon neni 127, pika 3, i Kushtetutés pér kété lloj mandati. Mbarimi i géndrimit né detyré
té znj. Vitore Tusha nga piképamja kushtetuese nuk pérbén ndonjé afat apo daté konkrete,

specifike, e cila té referohet si njé ngjarje juridike nga dispozita kushtetuese me té cilén té lidhet

fillimi apo mbarimi i mandatit té gjyqtarit pasues (Holta Zacaj). Edhe né referim té pérmbajtjes sé
nenit 179, pika 3, té Kushtetutés, mandati i gjyqtares Holta Zacgaj nuk éshté i lidhur me datén e
fillimit, pér rrjedhojé edhe té mbarimit té mandatit té ploté té znj. Vitore Tusha. Data 10 mars 2017
éshté ngjarja juridike gé ka pércaktuar mbarimin e mandatit té ploté 9-vjecar té znj. Vitore Tusha
sipas normave kushtetuese, ndérsa nuk lidhet, pra nuk pércakton dhe as nuk ka réndési kushtetuese
dhe ligjore pér pérllogaritjen e mandatit té gjyqtarit pasues té saj, ndérsa njé ngjarje e tillé juridike
as nuk pércakton/lidh asnjé mandat pasues kushtetues (me pérjashtim té atij zévendésues dhe
vetém kur éshté rasti i nenit 127, pika 3, té Kushtetutés). Norma kushtetuese nuk e lidh mandatin
e gjyqgtares Holta Zacaj me até té znj. Vitore Tusha, por e ka cituar vitin e mbarimit té mandatit té
késaj té fundit pér té gené e evidentueshme/e dallueshme/e pércaktueshme se cilit gjyqgtar té
vetém/té pércaktuar i kufizohet koha e géndrimit né detyré dhe se cilat do té jené mandatet e vetme
té lejuara pér t'u konsideruar té kufizuara jashté pércaktimit té kohézgjatjes 9 vjet t€ mandateve té
tjera kushtetuese.

18. N&é nenin 4, pika 3, té Kushtetutés pércaktohet se dispozitat kushtetuese zbatohen
drejtpérsédrejti, pérvec rasteve kur veté ajo parashikon ndryshe. Sipas kétij parimi themelor, kur
rregullimi kushtetues parashikohet shprehimisht, ai detyrimisht do té zbatohet drejtpérdrejt.
Pérmbajtja e dispozités kushtetuese nuk mund té ménjanohet ose té tejkalohet duke u dhéné
pérparési akteve juridike gé dalin né bazé dhe pér zbatim té Kushtetutés, si¢ vlerésoj té theksoj se
ka béré shumica né rastin konkret. Gjykata ka theksuar se rregullimet gé bén Kushtetuta nuk mund
té jené gjithmoné té plota ose shteruese, pasi ajo nuk ka pér géllim té rregullojé hollésisht ¢do
céshtje té organizimit té jetés politiko-shogérore té njé vendi, por vetém parimet dhe kriteret bazé
mbi té cilat duhet t€ mbéshtetet (shih vendimet nr. 55, daté 27.07.2016; nr. 22, daté 24.04.2015 té
Gjykatés Kushtetuese). Até gé nuk ka dashur ta béjé Kushtetuta, nuk mund ta béjé ligji. Prandaj
nuk mund té pranohet se ajo ka ometuar pa pérmendur raste té tilla (...) atje ku nuk éshté shprehur
(shih vendimet nr. 10, daté 26.02.2015; nr. 25, daté 15.12.2008; nr. 212, daté 29.12.2002 té
Gjykatés Kushtetuese).

19. Uné jam e géndrimit se né referim té kétij standardi, kushtetutébérési, ndérsa nuk ka
pércaktuar njé daté dhe nuk ka lidhur mandatin me njé ngjarje/mandat té caktuar jo se ka ometuar,

por ka zgjedhur, pra ka dashur té veprojé késhtu, me géllimin pér té zbutur né maksimum efektet

Vendim i Gjykatés Kushtetuese
Kérkuese: Kryetarja e Gjykatés Kushtetuese Fage 23



e njé dispozite kufizuese té njé mandati kushtetues. Duke gené se pér shkak té zbatimit té nenit
179, pika 3 njé gjyqtari kushtetues i éshté kufizuar mandati 9-vjecar, Kushtetuta ka synuar qé
pasojat e kétij kufizimi (duke konsideruar garanci kushtetuese mandatin e ploté 9-vjecar) té jené
sa mé té vogla né kété situaté qé pérbén njé rast pérjashtimor. Duke pasur kété gasje, uné jam e
géndrimit se pérllogaritja né kété rast béhet bazuar né parimet e pérgjithshme té sé drejtés qé kané
té béjné me ményrén e pérllogaritjes sé afateve qé nuk jané té pércaktuara né dité dhe daté té sakté.
Edhe veté vendimi i Mbledhjes sé Posacme té Gjykatés sé Larté (akti i zgjedhjes né detyré té
gjyqtares Holta Zacaj né Gjykatén Kushtetuese) né pércaktimin e tij pérmban pikérisht formulimin
sipas nenit 179, pika 3, té Kushtetutés, duke pércaktuar zgjedhjen e saj me mandat té pjesshém
deri né vitin 2025. Ndérsa vlerésoj se kushtetutébérési nuk ka dashur té pércaktojé daté té sakté né
dité dhe muaj, e vetmja ményré pér té pércaktuar datén kur mbaron géndrimi né detyré i gjyqtares
Holta Zacaj éshté ajo bazuar né rregullat e pérgjithshme té sé drejtés. Rregullimet e Rregullores sé
Gjykaté plotésojné dispozitat pérkatése té Kushtetutés dhe té ligjit organik dhe pér ¢éshtje qé nuk
gjejné rregullim né kéto akte zbatohen dispozitat gé rregullojné procedurat civile, penale dhe
administrative, sipas parashikimeve té kodeve pérkatése, duke pasur parasysh natyrén e ¢éshtjes
konkrete né shqyrtim. Ndaj, né zbatim té nenit 148 té Kodit t& Procedurés Civile dhe nenit 56 té
Kodit té Procedurave Administrative, qé pércaktojné se kur afati gé éshté caktuar né javé, né muaj
ose né vite mbaron me kalimin e asaj dite té javés sé fundit ose té€ muajit té fundit gé ka té njéjtin
emér ose numér me até té dités qé ka ndodhur ngjarja nga e cila ka filluar té ecé afati, jam e
géndrimit se data e mbarimit té kohés sé géndrimit né detyré té gjyqtares Holta Zagaj éshté dita e
fundit e muajit té fundit té vitit 2025, konkretisht ora 23:59 e datés 31 dhjetor 2025.

20. Sipas shumicés “nga ana tjetér, edhe veté gjyqtarja Holta Zacaj, né kérkesén e saj pér
aplikim dhe né konfirmimin e kandidaturés pas rishpalljes sé késaj vakance, ka shprehur vullnetin
e saj pér té kandiduar pér plotésimin e vendit vakant té krijuar nga mbarimi i mandatit té gjyqtarit
té Gjykatés Kushtetuese, pér pjesén e mbetur té mandatit gé pérfundon né muajin mars té vitit
2025” (shih paragrafin 25 té vendimit ) dhe “gjygtarja Holta Zacaj né aktet e kandidimit ka
shprehur vullnetin e saj pér kohén e mbetur té kétij mandati, sipas shpalljes sé vakancés” (shih
paragrafin 35 té vendimit). Edhe ky argument nuk mund té shérbejé pér Gjykatén, sa kohé qé

kandidatja Holta Zacgaj ka kandiduar dhe ka shprehur vullnetin té kandidojé pér njé vend vakant

né Gjykatén Kushtetuese gé pércaktohej nga neni 179, pika 3, e Kushtetutés, do té thoté qé ajo ka
pranuar té géndrojé né detyré deri né vitin 2025. Edhe sa ajo ka shprehur dhe ka nénshkruar né
letrat dhe aktet e kandidimit nuk konsiderohet vullnet pér té pranuar interpretimin/leximin gé i
éshté béré asokohe normés kushtetuese pérmes njé njoftimi té shpalljes sé njé vakance, por pér té
plotésuar dhe respektuar formalisht kérkesat e kandidimit.

21. Kjo nénkupton se njoftimi gé ka béré Gjykata e Larté asokohe, né té njéjtén ményreé si
dhe géndrimi qé mban aktualisht kryetari i Gjykatés sé Larté, sa kohé gé Kushtetuta dhe ligji nuk
kané njé daté té pércaktuar, a ndonjé formulé té posacme, pra specifike, qé rregullon kété situaté
té vecanté, cdo vlerésim/géndrim/gasje né njoftimin e vakancés nga kryetari i organit té€ emértesés
né detyré né até kohé, nuk pérbén as ndonjé interpretim autoritar, as interpretim kushtetues, as
detyrues pér Gjykatén Kushtetuese o ndonjé organ/autoritet/individ tjetér. Jo mé kot ka edhe njé
mospérputhje mes njoftimit té shpalljes sé vakancés dhe veté vendimit t¢ Mbledhjes sé Posagme
té Gjykatés sé Larté nr. 2, daté 16.01.2023, pér zgjedhjen né detyré té gjyqtares Holta Zacaj, gé
nuk i referohet datés gé ishte vendosur né njoftimin pér shpalljen e vakancés, do té thoté datés 10
mars, por i referohet vetém vitit 2025, né pérputhje me pércaktimin e nenit 179, pika 3, té
Kushtetutés.

22. Duke pasur parasysh sa éshté trajtuar mé sipér, mandati i gjyqtares Holta Zacaj éshté
njé mandat i pjesshém (jo i ploté) por jo zévendésues, i rregulluar né ményré té posagcme nga

dispozita kalimtare kushtetuese, qé do té thoté se nuk ka si daté mbarimi: i) as datén e fillimit

dhe mbarimit té€ mandatit té gjyqtarit paraardhés (Vitore Tusha si gjyqtare paraardhése); ii) as datén
e betimit té gjyqtares Holta Zacaj para Presidentit té Republikés, pér sa kohé nuk éshté njé mandat
i ploté 9-vjecar. Nése Kushtetuta do té kishte dashur té bénte njé rregullim té tillé ajo do té kishte
pércaktuar né ményré té shprehur dhe té garté datén e mbarimit té kétij mandati té pjesshém (8-
vjegar).

23. Né pérfundim, bazuar né dispozitat kushtetuese dhe ligjore, uné jam e géndrimit se afati
I géndrimit né detyreé té gjyqtares Holta Zagaj mbaron né datén 31 dhjetor 2025, pasi as Kushtetuta
nuk ka pércaktuar ndonjé daté tjetér apo ndonjé ngjarje juridike nga e cila t¢ mund té pércaktohet
njé daté e ndryshme dhe njé géndrim i ndryshém nuk rezulton as né dispozitat e zbatueshme pér

zgjidhjen e késaj ¢éshtjeje, apo praktika institucionale e késaj Gjykate.

24. Né kéto kushte, né situatén qé as veté Gjykata e Larté si organ emértese, aqg mé pak
kryetari i saj, nuk ka kompetencén té konstatojé krijimin e vakancés dhe té shpallé/deklarojé
kryesisht fillimin e procedurave pér plotésimin e saj, géndrimi i kKryetarit té Gjykatés sé Larté, i
pasuar me akte gé kané véné né lévizje njé proceduré jokushtetuese, duhej té deklarohej si
jokushtetues, sa kohé gé ai pérbén njé precedent té rrezikshém me pasoja té rénda né rendin

kushtetues.

Anétare: Sonila Bejtja

